
GOUVÈNÈ CUOMO ANONSE LANSMAN TRAVAY 250 MILYON DOLA POU 
RANPLASE BILDING POU PASYAN ENTÈNE NAN SANT SIKYATRI SOUTH 

BEACH LA 
 

Nouvo etablisman atizay depwent sa a pral satisfè kondisyon zòn inondasyon yo 
pou pwoteje travayè ak vizitè lè gen move tan 

 
Imaj reprezantasyon Nouvo Bilding Sant pou Pasyan Entène yo disponib Isit la 

 
 
Jodi a, Gouvènè Andrew M. Cuomo te anonse lansman travay 250 milyon dola pou 
nouvo bilding pasyan entène nan Sant Sikyatri South Beach la ki nan katye Ocean 
Breeze nan Staten Island lan. Nouvo etablisman ki mezire 232 000 pye kare sa a pral 
ranplase bilding Sant Sikyatri a ki gen 47 an, epi nan moman sa ki pa satisfè kondisyon 
wotè kay ki nan zòn inondasyon Eta New York la egzije a yo, paske li twò ba. 
 
Gouvènè Cuomo te di: “Move tan se nouvo nòm kounye a epi enfrastrikti ak 
etablisman New York la yo bezwen fòtifye pou yo ka reziste gwo tanpèt ak inondasyon 
Manman Lanati voye sou nou de jou an jou. Kanpis Staten Island Health la te sibi dega 
ki koute dèmilyon dola pandan gwo tanpèt Sandy a, epi lansman travay jodi a ap 
kòmanse yon nouvo chapit epi se egzanp efò n ap fè pou nou bati yon New York ki pi 
solid, ki pi rezistan pou tout moun.” 
 
DASNY te bay Biwo Sante Mantal Eta New York la obligasyon finansman pou pwojè 
250 milyon dola sa a. Yo prevwa pwojè a pral anplaye 400 travayè pandan tan 
konstriksyon an. Devlopman etablisman pral gen ladan you seri mezi prevansyon pou 
diminye efè move tan ka genyen sou yo alavni. Pou leve sòl kote bilding lan ye a pi wo, 
yo te bote vin mete plis pase 186 000 tòn tè sou kanpis sant lan pou kreye yon baraj 
sipò pou soutni fondasyon an epi pwoteje bilding lan kont inondasyon. Anplis de sa, 
espas rezidansyèl ak rekreyasyon bilding nan yo pral vin mezire 20 pye pi wo pase nivo 
lanmè a, ki depase nivo wotè minimòm règleman federal ak eta yo egzije yo. Yo pral 
enstale tou nouvo sistèm drenaj toupatou nan kanpis la pou ka rann dlo inondasyon 
drene pi rapid pandan tanpèt yo epi evite bilding yo andomaje. 
 
Etablisman senk etaj sa pral genyen 250 kabann pou granmoun ak 12 kabann timoun, 
nan yon espas separe ki sekirize, epi ki konsepsyone espesyalman pou soutni 
rekiperasyon. Bilding lan pral maksimize limyè solèy la, redwi bwi epi founi yon espas ki 
kalm, yon anviwonman tankou lakay pasyan yo. Amenajman yo pral gen ladan yo galri 
anplennè, espas komen, klinik medikal ak dantè, yon lekòl, ak espas apa pou 

https://www.flickr.com/photos/nysomh/sets/72157672967593032


rekreyasyon ak terapi pou timoun ak granmoun. Nouvo bilding pou moun entène a pral 
konekte tou ak nouvo konstriksyon Bilding Sèvis Santral la ki fenk fèt la, pou yo ka rann 
sèvis sipò yo tankou sèvis alimantè yo, itilite, ak sipò antretyen yo fèt pi rapid. 
 
Delege Biwo Sante Mantal Eta New York la, Doktè Ann Sullivan te di: “Bilding Sant 
Sikyatri pou pasyan entène South Beach ki la kounye a te konstwi depi an 1969 epi li 
enpòtan pou nou rekonèt kijan swen ak tretman pou sante mantal evolye pandan 47 
ane ki sot pase yo. Etablisman modèn, ajou sa a pral reflete objektif ajans nou an 
genyen yo: ofri swen ki santre sou bezwen pasyan yo nan yon espas ki akeyan, sekirize 
epi ki konsantre sou pilye rekiperasyon ak espwa ajans nou an yo. Nou trè kontan pou 
avni South Beach pandan n ap kontinye sèvi kominote Staten Island ak Brooklyn yo k 
ap konte sou sèvis nou ofri yo.” 
 
Prezidan ak PDG DASNY la, Gerrard P. Bushell te di: “Misyon prensipal DASNY se 
pou nou mete sou pye etablisman kòm sila a. Antanke pi gwo konpayi k ap founi 
obligasyon finansyè bon mache, san enpo epi youn nan pi gwo konstriktè pibilik li yo, 
DASNY se devlopè Eta New York. Travay nou yo kreye fondasyon pou ede kominote 
yo pwospere epi nou fyè pou nou fè patenarya avèk Biwo Sante Mantal la.” 
 
Yo pral konstwi bilding lan pou l fonksyone tankou yon bilding ki ekonomize enèji, ki gen 
yon objektif ankou pou l resevwa Sètifika LEED-Silver nan Konferans Bilding Enèji 
Pwòp Etazini an (United States Green Building Conference). Bilding lan gen yon “tèt 
kay ki fèt an jaden” (“living roof”) ki respekte anviwonnman ki gen plant natif ki pou ede 
izole bilding lan, pandan y ap absòbe dlo lapi epi sèvi tankou yon abita natirèl pou bèt 
nan lanati yo. 
 
Padan premye faz konstriksyon an, 26 pousan travayè yo pral travayè lokal ki soti 
Staten Island. Anplis de sa, pwojè a prevwa pou l depase objektif anplwa li ki gen ladan 
l 45 pousan travayè fanm ak moun minorite etnik yo, epi depase egzijans eta pou 30 
pousan nan kontra yo fèt ak Pwopriyetè Antrepriz Biznis Fanm ak Moun Minorite Etnik 
Posede, epi satisfè to kontra twa pousan pou Biznis Veteran Andikap yo Posede yo. 
 
Chantye Bilding pou Pasyan Entène nan Sant Sikyatri South Beach la te kòmanse an 
avril 2016, kote yo t ap fè anpil amenajman nan lakou a. Apati oktòb 2016, yo pral pike 
plis pase 800 poto an asye pou soutni fondasyon an, epi an avril 2017, yo pral drese 
estrikti asye bilding la. An janvye 2018 yo pral kòmanse fondasyon bilding lan. Yo 
prevwa pwojè a ap fini anvan Fèt Memoryal 2019 oswa 2020. 
 
Senatè Andrew J. Lanza te di: “Lansman travay nan nouvo etablisman atizay depwent 
pou pasyan entène nan Sant Sikyatri South Beach la se yon bòn nouvèl pou moun 
Staten Island yo epi espesyalman sa ki pral resevwa epi bay sèvis tretman la-ba. Lè 
nou ranplase enfrastrikti enpòtan sa yo, sa pral redwi chans pou yo andomanje lè gen 
inondasyon alavni epi kenbe moun ak resous South Beach la yo an sekirite.” 

